
“Yeni növ koronavirus (COVID-19) 
infeksiyası ilə mübarizə tədbirlərində 
iştirak edən tibb işçilərinin əməkhaq-
larına müddətli əlavənin müəyyən edil-
məsi barədə” Azərbaycan Respubli-
kası Nazirlər Kabinetinin 2020-ci il 25 
mart tarixli 112 nömrəli Qərarında də-
yişiklik edilməsi haqqında

“Yeni növ koronavirus (COVID-19) in-
feksiyası ilə mübarizə tədbirlərində iştirak 
edən tibb işçilərinin sosial müdafiəsinin 
gücləndirilməsi haqqında” Azərbaycan 
Respublikası Prezidentinin 2020-ci il 18 
mart tarixli 1947 nömrəli Sərəncamının 
2.1-ci bəndinə uyğun olaraq, Azərbaycan 
Respublikasının Nazirlər Kabineti qərara 
alır: 

“Yeni növ koronavirus (COVID-19) in-
feksiyası ilə mübarizə tədbirlərində iştirak 
edən tibb işçilərinin əməkhaqlarına müd-
dətli əlavənin müəyyən edilməsi barədə” 

Azərbaycan Respublikası Nazirlər Kabine-
tinin 2020-ci il 25 mart tarixli 112 nömrəli 
Qərarının (Azərbaycan Respublikasının 
Qanunvericilik Toplusu, 2020, № 3, maddə 
373, № 6, maddə 792, № 8, maddə 1118, 
№ 11, maddə 1386; 2021, № 4, maddə 
398, № 7, maddə 861, № 8, maddə 964, 
№ 10, maddə 1167, № 11, maddə 1291; 
2022, № 2, maddə 174, № 4, maddə 372, 
№ 6, maddə 670; Azərbaycan Respublika-
sı Nazirlər Kabinetinin 2021-ci il 8 yanvar 
tarixli 2 nömrəli və 2022-ci il 3 avqust tarixli 
275 nömrəli, 10 oktyabr tarixli 386 nömrəli 
qərarları) 2-ci hissəsində “2022-ci il no-
yabrın 1-dək” sözləri “2023-cü il yanvarın 
1-dək” sözləri ilə əvəz edilsin.

Əli ƏSƏDOV 
Azərbaycan Respublikasının 

Baş naziri

Azərbaycan XİN-in İrana notası
Azərbaycan Respublikasının ərazilərinə hər hansı bir xarici səfər ölkəmizin milli qanunvericiliyi çərçivəsində 

müəyyən edilmiş qaydalara, suverenlik və ərazi bütövlüyü prinsiplərinə riayət etməklə həyata keçirilməlidir.
Bu sözləri Xarici İşlər Nazirliyinin Mətbuat xidməti 

idarəsinin rəisi Ayxan Hacızadə yerli media nümayəndələrinin 
məsələ ilə bağlı sualına cavabında deyib.

O bildirib ki, İran İslam Respublikası vətəndaşlarının 

ərazilərimizə qanunsuz keçidi ilə bağlı yayılmış xəbərlərə 
gəldikdə, məlumata aydınlıq gətirilməsi məqsədilə İranın 
Azərbaycandakı səfirliyinə müvafiq nota göndərilib.

Hazırda məsələ ilə bağlı qarşı tərəfdən cavab gözlənilir.

Monitorinq qrupu Xocalıda
Azərbaycan Respublikası Ekologiya və 

Təbii Sərvətlər Nazirliyi, İqtisadiyyat 
Nazirliyi yanında Əmlak Məsələləri Dövlət Xidməti 
və “AzerGold” Qapalı Səhmdar Cəmiyyətinin 
əməkdaşları Rusiya sülhməramlı qüvvələrinin 
müvəqqəti yerləşdiyi Azərbaycan ərazilərinə keçərək, 
Xocalıda sülhməramlı qüvvələrin qərargahında 
sülhməramlıların komandanlığı ilə müzakirələri 
davam etdiriblər.

Ekologiya və Təbii Sərvət-
lər Nazirliyinin mətbuat xidmə-
tindən AZƏRTAC-a bildiriblər 
ki, müzakirələr əsnasında 
Rusiya sülhməramlı qüvvələri-
nin müvəqqəti yerləşdiyi Azər-
baycan ərazilərində aparılan 
qeyri-leqal iqtisadi fəaliyyətlər 
çərçivəsində faydalı qazın-
tıların qanunsuz istismarı, 
bundan irəli gələn ekoloji və 
digər törəmə fəsadlarla bağlı 
ciddi narahatlıq və narazılıq 
bir daha ifadə olunub. Bu xü-
susda, faydalı qazıntıların qa-
nunsuz istismarının aparıldığı 
yataqlarda və müvafiq digər 
məntəqələrdə monitorinq, 
əmlakın inventarizasiyası və 
ekoloji araşdırma işlərinin apa-
rılmasının vacibliyi vurğulanıb.

Dekabrın 3-də saat 18:00 
radələrində Azərbaycan Res-
publikası Ekologiya və Təbii 
Sərvətlər Nazirliyi, İqtisadiy-
yat Nazirliyi yanında Əmlak 
Məsələləri Dövlət Xidməti və 
“AzerGold” Qapalı Səhmdar 
Cəmiyyətinin əməkdaşları 
Şuşa şəhərinə qayıdıblar.

Xocalıda sülhməramlı qü-
vvələrin qərargahında keçi-
rilmiş müzakirələrin nəticəsi 
olaraq, qeyd olunan fəaliyyət 
istiqamətləri üzrə ərazidə işlə-
rin aparılması üçün Azərbay-
can Respublikası Ekologiya 

və Təbii Sərvətlər Nazirliyi və 
digər aidiyyəti qurumların işti-
rakı ilə yol xəritəsinin hazırlan-
masına başlanılıb.

Qeyd edək ki, Ekologiya 
və Təbii Sərvətlər Nazirliyinin 
sorğusu əsasında Müdafiə 
Nazirliyi Rusiya sülhməramlı 
qüvvələrinin komandanlığı-
na onların müvəqqəti olaraq 
yerləşdirildiyi Azərbaycan 
ərazilərində faydalı qazıntı-
ların qanunsuz istismarı və 
bundan əmələ gələn ekoloji 
fəsadların araşdırılması və 
monitorinqi məqsədilə ölkə-
mizin aidiyyəti qurumlarının 
mütəxəssislərinin həmin əra-
zilərə göndərilməsi barədə 
müraciət edib. Qeyd olunan 
üç qurumun əməkdaşları de-
kabrın 3-də saat 11.00-da 
əraziyə keçid üçün Xankəndi 
ilə Şuşa şəhəri arasındakı Ru-
siya sülhməramlı qüvvələrinin 
nəzarət məntəqəsinə yaxın-
laşıb, sülhməramlı qüvvələri-
nin müvəqqəti yerləşdirildiyi 
ərazilərdə faydalı qazıntıların 
qanunsuz istismarı, bundan 
əmələ gələn ekoloji fəsadla-
rın araşdırılması və monito-
rinqi məqsədilə ekspertlərdən 
ibarət qrupun həmin ərazilərdə 
fəaliyyət göstərməsini sülhmə-
ramlı qüvvələrin komandanlığı 
ilə müzakirə ediblər. 

MN: Rusiya sülhməramlı kontingentini məntəqələrimizin 
adlarını düzgün toponimlərlə ifadə etməyə çağırırıq

Rusiya Federasiyasının sülhməramlı kontingentinin rəsmi məlumatlarında 
Azərbaycan ərazilərinin adlarının dəfələrlə edilən müraciətlərimizə 

baxmayaraq, hələ də uydurma erməni toponimləri ilə qeyd olunması çox 
böyük təəssüf doğurur. Bu barədə Müdafiə Nazirliyinin mətbuat xidmətindən 
məlumat verilib.

“Bir daha xatırladırıq ki, Azərbaycan 
Respublikasının Qarabağ iqtisadi rayo-
nunun yaşayış məntəqələrinin Azərbay-
can toponimlərinə uyğun adlı siyahısı 
və xəritəsi Rusiya Federasiyasının Mü-
dafiə Nazirliyi, Azərbaycan ərazisində 
müvəqqəti yerləşdirilmiş Rusiya sülhmə-
ramlı kontingentinin əvvəlki və hazırkı 
komandanlığı, eləcə də Türkiyə-Rusiya 

Birgə Monitorinq Mərkəzinə Azərbaycan 
tərəfindən rəsmi qaydada göndərilmişdir.

Azərbaycan Respublikası ərazi-
sində müvəqqəti yerləşdirilmiş Rusiya 
sülhməramlı kontingentinin komandan-
lığını müvafiq məlumatlarında yaşayış 
məntəqələrimizin adlarını tərəfimizdən 
göndərilən rəsmi sənəd və xəritələrə uy-
ğun qaydada düzgün toponimlərlə ifadə 

etməyə çağırırıq.
Bir daha xüsusi vurğulayırıq ki, Rusi-

ya Federasiyasının Müdafiə Nazirliyinin 
rəsmi internet səhifəsində dərc olunan 
Rusiya Federasiyasının sülhməram-
lı kontingentinin 03.12.2022-ci il tarixli 
rəsmi məlumatında «Dağlıq Qarabağ 
ərazisi» kimi qeyd olunan ərazi Qarabağ 
iqtisadi rayonu, “Mardakert” və «Martu-
ni» kimi adlandırılan Azərbaycan yaşayış 
məntəqələrinin rəsmi adları isə müvafiq 
olaraq AĞDƏRƏ və XOCAVƏND-dir”, – 
məlumatda qeyd edilib.

AZƏRTAC

“Qara qan”la yazılmış çağdaş Qarabağnamə 
Tanınmış yazıçı-publisist, şərqşünas, Əməkdar jurnalist Fazil Güney  

Qarabağ münaqişəsinin ilk günlərindən qələmə aldığı, 30 il müdətində 
ərsəyə gətirdiyi, nəhayət, Vətən müharibəsində qazanılmış Zəfərin bədii-
sənədli təəssüratı ilə tamamladığı min səhifəlik  “Qara qan” roman-trilogiyasını 
bu günlərdə Azərbaycan Yazıçılar Birliyinin Natəvan klubunda  təşkil olunan 
ədəbi-bədii mərasimdə oxuculara təqdim etdi.

Dəyirmi  masaya toplaşmış şərqşü-
nas və jurnalist həmkarlarını, elmi-mədə-
ni ictimaiyyət nümayəndələrini, eləcə də 
bir necə canlı qəhrəmanını salamlayan 
“Qara qan” müəllifi onları Qarabağ mü-
naqişəsinin əhatəli bədii-sənədli xronikası 
olan roman-epopeya üzərində gərgin və 
fasiləsiz yaradıcılıq fəaliyyəti, əsərin ide-
ya-məzmun səciyyəsi, məqsəd və hədəfi 
barədə bilgiləndirdi.

Təqdimatın aparıcısı, tanınmış türko-
loq, və diaspor qurucusu, Əməkdar elm 

xadimi, professor Tofiq Məlikli “Qara qan” 
kitabını fundamental bir nəşr nümunəsi 
kimi dəyərləndirdi. O, bu nəşrin Qarabağ 
həqiqətlərinin əhatəli və doğru-düzgün 
mənzərəsini yaradan, bu tarixi faciəni bu 
gün və gələcək üçün salnamələşdirən  
misilsiz bir mənbə, “Qara qan”la yazılmış 
çağdaş Qarabağnamə olduğunu söylədi. 
Alim sənədli epopeyanın düşmən qüv-
vələrlə mübarizədə mənəvi bir silah gü-

cündə olduğunu vurğuladı.
AMEA Tarix İnstitutunun şöbə müdiri, 

professor, şair  Şahin Fazil və sabiq diplo-
mat, fəlsəfə doktoru Tofiq Abdullayev kita-
bın ilk oxucuları olaraq  trilogiya haqqında 
təəssüratlarını bölüşdülər, müəlliflə çoxil-
lik dostluq və yaradıcılıq əlaqələrindən 
danışdılar. Əməkdar incəsənət xadimi, 
yazıçı-dramaturq Firuz Mustafa isə bildir-
di ki, Fazil Güneyin şərqşünas-diplomat, 
yazıçı-jurnalist kimi zəngin təcrübəsi və 
geniş dünyagörüşü ona belə bir epoxal 

əsər yaratmaqda yardımçı olub. Əsərin 
dəyəri və sanbalı da buradan qaynaqlanır, 
üstəlik, müəllifin müstəsna zəhmətkeşliyi 
ilə tamamlanır.

Ədəbiyyatşünas pofessor Asif 
Rüstəmli romanın ideya-sənətkarlıq xü-
susiyyətlərini incələyərək, əsəri yurdsevər 
müəllifin çağdaş ədəbiyyatımıza və müa-
sir Qarabağ tarixinə qiymətli töhfəsi oldu-
ğunu qeyd etdi. Azərbaycan Tibb Univer-

sitetinin professoru, Əməkdar həkim və 
əsərin qəhrəmanlarından biri olan Nadir 
İsmayılov bədii yaradıcılığın bəsitləşdi-
yi, kitablara marağın azaldığı bir dövrdə 
“Qara qan” romanının ədəbi aləmdə ciddi 
və maraqlı bir nəşr kimi qarşılanacağına 
əminliyini bildirdi.

Digər çıxış edənlər də romanın ədə-
bi-publisistik və tarixi önəmi barədə mü-
lahizələrini açıqladılar. Müəllifi yaradıcılıq 
uğuruna görə səmimi təbrik edən natiqlər 
“Qara qan” kitabının ciddi və milli dəyər 
daşıyan əsərlərin layiq görüldüyü Dövlət 
mükafatına təqdim edilməsini təklif etdilər.

Sonda Fazil Güney çoxillik yaradıcılıq 
zəhmətinə yüksək qiymətə və xoş söz-
lərə görə təşəkkürünü bildirdi. “Qara qan” 
müəllifi oxucuların arzusu ilə Qarabağ 
mövzusunun zəfər dövrü barədə “Qızıl 
qan” adlı roman yazmağı düşündüyünü 
söylədi.

Tahir RÜSTƏMLİ, 
“Xalq qəzeti”

“Qəbiristanlıqların salınması və 
idarə olunması Qaydaları”nın təsdiq 
edilməsi barədə” Azərbaycan Respub-
likası Nazirlər Kabinetinin 2018-ci il 4 
dekabr tarixli 522 nömrəli Qərarında 
dəyişiklik edilməsi haqqında

“Əhalinin sağlamlığının qorunması 
haqqında”, “Mülki dövriyyədə olmasına 
yol verilməyən (mülki dövriyyədən çıxarıl-
mış) əşyaların siyahısı haqqında”, “Mülki 
dövriyyənin müəyyən iştirakçılarına mən-
sub ola bilən və dövriyyədə olmasına 
xüsusi icazə əsasında yol verilən (mülki 
dövriyyəsi məhdudlaşdırılmış) əşyala-
rın siyahısı haqqında”, “İnsan alverinə 
qarşı mübarizə haqqında” və “Reklam 
haqqında” Azərbaycan Respublikasının 
qanunlarında dəyişiklik edilməsi barədə” 
Azərbaycan Respublikasının 2022-ci il 22 
iyun tarixli 555-VIQD nömrəli Qanununun 
tətbiqi və “Mülki dövriyyəsi məhdudlaşdı-
rılmış əşyaların dövriyyəsinin tənzimlən-
məsi sahəsində əlavə tədbirlər haqqında” 
Azərbaycan Respublikası Prezidentinin 
2005-ci il 12 sentyabr tarixli 292 nömrəli 

Fərmanında dəyişiklik edilməsi barədə” 
Azərbaycan Respublikası Prezidentinin 
2022-ci il 1 avqust tarixli 1778 nömrəli 
Fərmanının icrasını təmin etmək məqsə-
dilə Azərbaycan Respublikasının Nazirlər 
Kabineti qərara alır:

Azərbaycan Respublikası Nazirlər 
Kabinetinin 2018-ci il 4 dekabr tarixli 522 
nömrəli Qərarı (Azərbaycan Respubli-
kasının Qanunvericilik Toplusu, 2018,  
№ 12, maddə 2725; 2020, № 11, maddə 
1408; 2022, № 4, maddə 380) ilə təsdiq 
edilmiş “Qəbiristanlıqların salınması və 
idarə olunması Qaydaları”nın 4.6.4-cü 
yarımbəndində və 20.2-ci bəndinin birinci 
cümləsində “müvafiq tibb müəssisəsinin 
ölüm haqqında həkim və ya” sözləri “ölüm 
haqqında həkim konsiliumunun qərarının 
və ya həkim,” sözləri ilə əvəz edilsin.

Əli ƏSƏDOV 
Azərbaycan Respublikasının 

Baş naziri

3 mindən artıq  
soydaşımız həbsdədir 
İranda 22 yaşlı Məhsa Əmininin əxlaq polisi tərəfindən saxlanılmasından 

sonra müəmmalı şəkildə ölümü ilə əlaqədar başlanmış etirazlar, 
demək olar ki, bütün ölkəni bürüyüb və son günlər daha da güclənməkdədir. 
Hökumət aksiyaların qarşısını almaq üçün tədbirləri artırmaqdadır.

Dünən Güney Azərbaycan Milli 
Qurtuluş Hərəkatının verdiyi məluma-
ta görə, İranda geniş əhali kütlələrinin 
etiraz aksiyalarına başlamasının 81-ci 
günü arxada qalıb. Sentyabrın 16-dan 
başlanmış etirazlar İranın bütün əra-
zisinə yayılmaqdadır. Amma hökumə-
tin etirazçılara qarşı sərt təzyiqləri də 
bütün bu müddət ərzində davam edib. 
İndiyədək 3000-dən artıq güneyli soy-
daşımız həbs edilib. Onların əksəriyyəti 
evlərindən aparılıb. 

Hərəkatın məlumatına görə, son 
günlərdə Bəlucistanın mərkəzi Zahidan 
və digər şəhərlərində böyük mitinqlər 
davam edir. Həmin ərazilərdəki mi-
tinqlərdə indiyədək 10 nəfər hökumət 
qüvvələri tərəfindən güllələnərək qətlə 
yetirilib. Həbs olunmuş güneyli soy-
daşlarımızın ağır işgəncələrə məruz 
qalması barədə məlumatlar var. Fəriza 
Zöhrabi adlı yaşlı qadının taleyindən 

heç bir xəbər yoxdur. Ümumiyyətlə, 
həbs olunduqdan sonra harada olduq-
ları barədə yaxınlarının məlumat ala bil-
mədikləri soydaşlarımız çoxdur. Bütün 
bunlar isə ölkədə narazılıqların daha da 
artaraq geniş əraziləri əhatə etməsinə, 
ölkənin ali rəhbərliyinin istefasının tələb 
edilməsinə səbəb olur. Odur ki, İran bu 
gün inqilab, üsyan vəziyyətindədir. 

Hərəkat başçılarının fikrincə, hazır-
da İranda iki cür üsyan qalxıb. Bunlar-
dan biri bütün ölkəni bürümüş ümumi-
ran üsyanıdır, digəri isə etnik qrupların 
üsyanıdır. Bunun səbəbi isə ölkədə 
həm demokratiyanın, toplaşmaq azad-
lığının olmaması, həm də insanların 
partiyalarda birləşməsinə icazə veril-
məməsidir. 

Paşa ƏMİRCANOV,  
“Xalq qəzeti”

Sammitində
Azərbaycan dekabrın 2–3-də Türkiyə Prezidenti Administrasiyasının 

Kommunikasiya İdarəsinin təşkilatçılığı ilə İstanbul şəhərində 
keçirilmiş Beynəlxalq Strateji Kommunikasiya Sammiti – “Stratcom 22”də 
təmsil olunub.

Medianın İnkişafı Agentliyindən 
AZƏRTAC-a bildiriblər ki, “Qeyri-müəy-
yənlik şəraitində Stratcom” mövzusunda 
keçirilən tədbirdə müxtəlif ölkələrdən olan 
dövlət rəsmiləri, özəl və media sektorun 
təmsilçiləri, elm və vətəndaş cəmiyyətinin 
nümayəndələri iştirak ediblər. 

“Stratcom 22” çərçivəsində strateji 
kommunikasiya ekosistemində regional 
münaqişələrlə üzləşmə, geosiyasi gər-
ginliklərin yaratdığı hibrid təhdidlər, dezin-
formasiya, humanitar və ətraf mühit böh-
ranları, informasiya müharibəsi mövzuları 
müzakirə olunub. 

Ədəbi təqdimat

İranda iğtişaşlar

Azərbaycan Respublikası 
Ekologiya və Təbii Sərvətlər 
Nazirliyinin (ETSN) sorğusu 
əsasında Müdafiə Nazirliyi 
Rusiya sülhməramlı qüvvələ-
rinin komandanlığına onların 
müvəqqəti olaraq yerləşdiril-
diyi Azərbaycan ərazilərində 
faydalı qazıntıların qanunsuz 
istismarı və bundan əmələ 
gələn ekoloji fəsadların 
araşdırılması və monitorinqi 
məqsədilə ölkəmizin aidiyyəti 
qurumlarının mütəxəssislə-
rinin həmin ərazilərə göndə-
rilməsi barədə müraciət edib.

ETSN-in mətbuat xidmə-
tindən AZƏRTAC-a verilən 
xəbərə görə, dekabrın 3-də 
saat 11.00-da Ekologiya 
və Təbii Sərvətlər Nazirliyi, 
Azərbaycan Respublikası 
İqtisadiyyat Nazirliyi yanın-
da Əmlak Məsələləri Dövlət 

Xidməti və “AzerGold” Qa-
palı Səhmdar Cəmiyyətinin 
əməkdaşları əraziyə keçid 
üçün Xankəndi ilə Şuşa 
şəhəri arasındakı Rusiya 
sülhməramlı qüvvələrinin 
nəzarət məntəqəsinə yaxın-
laşıblar.

Hazırda Rusiya sülh-
məramlı qüvvələrinin mü-
vəqqəti yerləşdirildiyi əra-
zilərdə faydalı qazıntıların 
qanunsuz istismarı və bun-
dan əmələ gələn ekoloji 
fəsadların araşdırılması və 
monitorinqi məqsədilə eks-
pertlərdən ibarət qrupun 
həmin ərazilərdə fəaliyyət 
göstərməsi sülhməramlı 
qüvvələrin komandanlığı ilə 
müzakirə olunur.

Danışıqların yekunları 
barədə ictimaiyyətə məlu-
mat veriləcək.

